
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՂԱԶԱԽՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ԳԱՂՏՆԻ ՏԵՂԵԿՈՒԹՅՈՒՆՆԵՐԻ ՓՈԽԱՆՑՄԱՆ, ՕԳՏԱԳՈՐԾՄԱՆ, ՊԱՀՊԱՆՈՒԹՅԱՆ ԵՎ ՊԱՇՏՊԱՆՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՎԱՎԵՐԱՑՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԵԶՐԱԿԱՑՈՒԹՅՈՒՆՆԵՐԻ
	1. ՀՀ արտաքին գործերի նախարարություն
	09․01․2026թ.

	
	N 1111/654-26

	Հայաստանի Հանրապետության կառավարության և Ղազախստանի Հանրապետության կառավարության միջև գաղտնի տեղեկությունների փոխանցման, օգտագործման, պահպանության և պաշտպանության մասին համաձայնագիրը (այսուհետ՝ Համաձայնագիր) ստորագրվել է 2025թ. նոյեմբերի 21-ին:
Համաձայնագրի վավերացումը/հաստատումը կստեղծի իրավական հստակ ու փոխադարձ պարտավորություններով ամրապնդված հիմք՝ երկու երկրների պետական մարմինների և լիազորված կառույցների միջև գաղտնիության ռեժիմի ապահովման, պաշտպանված տեղեկատվության անվտանգ փոխանակման և օգտագործման գործընթացները կանոնակարգելու համար։

Համաձայնագիրը միտված է ապահովելու գաղտնի տեղեկությունների շրջանառության միասնական չափանիշներ, բարելավված կարգավորումներ և վերահսկողական մեխանիզմներ, որոնք կնպաստեն կողմերի իրավասու մարմինների համադրված ու պատասխանատու համագործակցությանը։ Այն նախատեսում է գաղտնիության աստիճանների փոխճանաչում, տեղեկատվության փոխանցման ու պահպանման կանոնների համադրում, ինչպես նաև պաշտպանվածության ապահովման համար անհրաժեշտ կազմակերպչական և տեխնիկական պահանջների հստակեցում։ 

Համաձայնագրի կիրարկումը կնպաստի տեղեկատվության պաշտպանվածության բարձրացմանը, թույլ կտա նվազեցնել անվտանգային ռիսկերը, ապահովել գաղտնիության ռեժիմների փոխադարձ ճանաչում և վերացնել չարտոնված օգտագործման կամ տարածման հավանականությունը՝ դրանով իսկ խորացնելով Հայաստանի Հանրապետության և Ղազախստանի Հանրապետության համագործակցության վստահելիությունը և արդյունավետությունը։ 

Հաշվի առնելով վերոգրյալը 2025 թվականի նոյեմբերի 21-ին ստորագրված Հայաստանի Հանրապետության կառավարության և Ղազախստանի Հանրապետության կառավարության միջև գաղտնի տեղեկությունների փոխանցման, օգտագործման, պահպանության և պաշտպանության մասին համաձայնագրի հաստատումը կամ վավերացումը Հայաստանի Հանրապետության վարած արտաքին քաղաքականության առումով նպատակահարմար է։

Այնուամենայնիվ, փաստաթղթի կիրառելիության և գործնական նշանակության հարցի որոշումը վերապահված է Հայաստանի Հանրապետության ազգային անվտանգության ծառայությանը:
	Ընդունվել է



	2. ՀՀ ֆինանսների նախարարություն
	23․01․2026թ.

	
	N 04/5-1/1491-2026

	«Հայաստանի Հանրապետության կառավարության և Ղազախստանի Հան​րա​պե​տու​թյան կառավարության միջև գաղտնի տեղեկությունների փոխանցման, օգտագործման պահպանության և պաշտպանության մասին»  համաձայնագրում առկա են պետական բյուջեի ծախսերի ավելացման հանգեցնող դրույթներ (մասնավորապես՝ 5-րդ հոդվածի 6-րդ, 9-րդ հոդվածի 1-ին կետեր, 10-րդ հոդված և 11-րդ հոդվածի 2-րդ կետ)։

Միաժամանակ, նախագիծը եկամուտների նվազեցում նախատեսող դրույթներ չի պարունակում:
	Ընդունվել է

	3. ՀՀ արդարադատության նախարարություն
	26․01.2026թ.

	
	N /14.1․2/3345-2026

	          Համաձայնագիրը չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմեր:

Համաձայնագրի 2-րդ հոդվածի 2-րդ մասով սահմանվում է, որ, սույն հոդվածի 1-ին մասի համաձայն, ստացող կողմը պետք է նշանակի ուղարկող կողմի կողմից փոխանցվող գաղտնի տեղեկատվությունը՝ ըստ գաղտնիության այն մակարդակի, որն ուղարկող կողմը վերագրում է փոխանցվող տեղեկատվությանը: Սույն դրույթը հակասում է «Պետական գաղտնիքի մասին» օրենքի (այսուհետ՝ Օրենք) 7-րդ հոդվածի 2-րդ մասի 7-րդ կետին, որի համաձայն՝ Կառավարությունն է սահմանում տեղեկությունների գաղտնագրման, գաղտնիության աստիճանի որոշման, գաղտնիության դրոշմագրեր շնորհելու, դրանք փոփոխելու, ինչպես նաև գաղտնագրման ենթակա տեղեկությունների ընդլայնված գերատեսչական ցանկերը մշակելու և հաստատելու կարգը:

Համաձայնագրի 5-րդ հոդվածը սահմանում է գաղտնի տեղեկությունների փոխանցման կարգը, իսկ 6-րդ հոդվածը՝ գաղտնի տեղեկությունների և դրանց կրիչների օգտագործմանը ներկայացվող ընդհանուր պահանջները։ Այս հոդվածների դրույթները հակասում են Օրենքի 7-րդ հոդվածի 2-րդ մասին, որի համաձայն՝ Կառավարությունն է սահմանում Հայաստանի Հանրապետության պետական և տեղական ինքնակառավարման մարմիններում, կազմակերպություններում, իրավաբանական անձանց մոտ գաղտնիության ռեժիմն ապահովող ստորաբաժանումների գործունեության կարգը և գաղտնի տեղեկատվության և դրա կրիչների հետ վարվելու ընդհանուր պահանջները։

Հաշվի առնելով վերոշարադրյալը, ինչպես նաև Օրենքի 5-րդ հոդվածի կարգավորումն առ այն, որ պետական գաղտնիք պարունակող տեղեկությունների հետ կապված հարաբերությունները կարգավորվում են Հայաստանի Հանրապետության օրենքներով և դրանց համապատասխան ընդունված այլ իրավական ակտերով ու Հայաստանի Հանրապետության վավերացրած կամ հաստատած միջազգային պայմանագրերով, հայտնում եմ, որ նշված նորմը վերաբերելի է Հայաստանի Հանրապետության համապատասխան ներպետական ընթացակարգերն անցած և ուժի մեջ մտած պայմանագրերին, ուստի քանի դեռ սույն Համաձայնագիրն ուժի մեջ չի մտել, առկա է լինելու հակասություն Համաձայնագրի և ՀՀ օրենսդրության միջև:   

Միաժամանակ Համաձայնագրով Կողմերի իրավասու մարմինների միջև նախատեսվում է անձնական տվյալների փոխանակում։ 

Ելնելով վերոգրյալից՝ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 2-րդ, 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 2-րդ, 5-րդ կետերի դրույթներով, իսկ Հայաստանի Հանրապետության համար ֆինանսական և գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի  2-րդ մասի 4-րդ կետերի դրույթներով:  
	Ընդունվել է



	4. ՀՀ տարածքային կառավարման և ենթակառուցվածքների նախարարություն 
	20․01․2026թ.

	
	N ԴԽ//1837-2026

	Հայաստանի Հանրապետության կառավարության և Ղազախստանի Հանրապետության կառավարության միջև գաղտնի տեղեկությունների փոխանցման, օգտագործման, պահպանության և պաշտպանության մասին համաձայնագրով Հայաստանի Հանրապետության համար գույքային պարտավորություններ նախատեսող դրույթներ առկա չեն:
	Ընդունվել է

	5. ՀՀ անվտանգության խորհրդի քարտուղար
	15․01․2026թ.

	
	N /40․89/1143-2026

	Դիտողություններ և առաջարկություններ չունի:
	Ընդունվել է

	6. ՀՀ պաշտպանության նախարարություն
	20․01.2026թ.

	
	      N ՊՆ/510/546-2026

	Նպատակահարմար է Հայաստանի Հանրապետության կառավարության և Ղազախստանի Հանրապետության կառավարության միջև գաղտնի տեղեկությունների փոխանցման, օգտագործման, պահպանության և պաշտպանության մասին համաձայնագրի վավերացումը:
	   Ընդունվել է

	7. ՀՀ ներքին գործերի նախարարություն
	26․01.2026թ.

	
	N 49/9/20605-26

	Դիտողություններ և առաջարկություններ չունի:
	Ընդունվել է

	8. ՀՀ բարձր տեխնոլոգիական արդյունաբերության նախարարություն
	02․02․2026թ.

	
	N 01/17․2/682-2026

	Դիտողություններ և առաջարկություններ չունի:
	Ընդունվել է

	9. ՀՀ արտաքին գործերի նախարարություն
	14․04․2026թ.

	
	N 1111/19366-26

	Հայաստանի Հանրապետության կառավարության և Ղազախստանի Հանրապետության կառավարության միջև գաղտնի տեղեկությունների փոխանցման, օգտագործման, պահպանության և պաշտպանության մասին համաձայնագրի (այսուհետ՝ Համաձայնագիր) ստորագրման և հաջորդիվ վավերացման համար նախատեսված գործընթացն իրականացվել է «Միջազգային պայմանագրերի մասին» ՀՀ օրենքով սահմանված ընթացակարգերով՝ Հայաստանի Հանրապետության արտաքին գործերի նախարարության կողմից ներկայացված ստորագրման/վավերացման արտաքին քաղաքական նպատակահարմարության հիմնավորմամբ, իսկ 2026 թվականի մարտի 12-ին ղազախստանյան  կողմից ստացվել է ծանուցում՝ Համաձայնագրի ուժի մեջ մտնելու համար անհրաժեշտ ներպետական ընթացակարգերի կատարման մասին:   

Տեղեկացնում ենք, որ Ղազախստանի Հանրապետության պաշտպանության նախարարի՝ 2026 թվականի մայիսի 13-14-ը Հայաստանի Հանրապետություն պաշտոնական այցի շրջանակներում նախատեսվում է ստորագրել Հայաստանի Հանրապետության կառավարության և Ղազախստանի Հանրապետության կառավարության միջև ռազմական հետախուզության ոլորտում համագործակցության մասին համաձայնագիրը, որի 5-րդ  հոդվածի համաձայն գաղտնի տեղեկատվությունը պետք է փոխանակվի գաղտնի տեղեկությունների փոխանցման մասին կնքված միջազգային պայմանագրի հիման վրա:  

Միաժամանակ, Հայաստանի Հանրապետության արտաքին գործերի նախարարությունը վերահաստատում է Համաձայնագրի վավերացման գործընթացն շարունակելու նպատակահարմարությունը:   
	Ընդունվել է

	10. ՀՀ անվտանգության խորհրդի քարտուղար
	08․05․2026թ.

	
	N //15683-2026

	2025 թվականի նոյեմբերի 21-ին ստորագրված «Հայաստանի Հանրապետության կառավարության և Ղազախստանի Հանրապետության կառավարության միջև գաղտնի տեղեկությունների փոխանցման, օգտագործման, պահպանության և պաշտպանության մասին» համաձայնագիրը վավերացնելու մասին» Հայաստանի Հանրապետության օրենքի նախագծին հավանություն տալու մասին» ՀՀ կառավարության որոշման նախագծի շրջանակներում Համաձայնագրի վավերացման անհրաժեշտությունը հիմնավորող փաստարկները և հիմնավորումները Անվտանգության խորհրդի գրասենյակը համարում է բավարար։ 

      Միաժամանակ, հաշվի առնելով գաղտնի տեղեկատվության փոխանակման վերաբերյալ Հայաստանի Հանրապետության կառավարության կողմից Ռուսաստանի Դաշնության կառավարության, Ուկրաինայի նախարարների կաբինետի, Տաջիկստանի Հանրապետության կառավարության, Վրաստանի կառավարության, Բելառուսի Հանրապետության կառավարության, ինչպես նաև մի շարք այլ պետությունների կառավարությունների հետ կնքված և վավերացված միջազգային պայմանագրերի առկայությունը՝ նպատակահարմար ենք համարում վավերացնել Համաձայնագիրը։
	Ընդունվել է

	11. ՀՀ պաշտպանության նախարարություն
	08․05․2026թ.

	
	N ՊՆ /01/6165-26

	ՀՀ կառավարության 2026 թվականի մարտի 5-ի №235-Ա որոշման համաձայն՝ հավանություն է տրվել «Հայաստանի Հանրապետության կառավարության և Ղազախստանի Հանրապետության կառավարության միջև ռազմական հետախուզության ոլորտում համագոր-ծակցության մասին» համաձայնագրի ստորագրման առաջարկությանը, որը նախատեսվում է ստորագրել առաջիկայում Ղազախստանի Հանրապետության  պաշտպանության նախարար Դաուրեն Կոսանովի՝ Հայաստան կատարելիք պաշտոնական այցի շրջանակներում:

Միաժամանակ հայտնում ենք, որ ղազախական կողմը պաշտպանության ոլորտում փոխհարաբերու-թյունները խորացնելու նպատակով հայկական կողմին առաջարկել է կնքել նաև «Հայաստանի Հանրապետության կառավարության և Ղազախստանի Հանրապետության կառավարության միջև պաշտպանության ոլորտում համագործակցության մասին» համաձայնագիր, և վերը նշված համաձայնագրի նախագիծը ներկայացվել է հայկական կողմի դիտարկմանը:

Թե΄ հետախուզության, թե΄ պաշտպանության ոլորտում համագործակցության մասին համաձայնագրերի նախագծերը, հաշվի առնելով ոլորտի առանձնա-հատկությունները, ենթադրում են գաղտնի տեղեկատվության փոխանակում, ուստի, նախատեսված է, որ գաղտնի տեղեկատվության փոխանակումն իրակա-նացվելու է գաղտնի տեղեկատվության փոխադարձ պաշտպանության մասին առանձին միջազգային պայմանագրի հիման վրա։

Հետևաբար, «Հայաստանի Հանրապետության կառավարության և Ղազախստանի Հանրապետության կառավարության միջև գաղտնի տեղեկությունների փոխանցման, օգտագործման, պահպանության և պաշտպանության մասին» համաձայնագիրը (այսուհետ՝ Համաձայնագիր) Հայաստանի Հանրապետության կողմից չվավերացվելու պարագայում առկա են որոշակի բացասական հետևանքների առաջացման ռիսկեր պաշտպանության և հետախուզության ոլորտում համագործակցության համաձայնագրերի վավերացումը և դրանց հետագա կատարումն ապահովելու նպատակով:

Բացի այդ, նկատի ունենալով Հայաստան-ՀԱՊԿ հարաբերությունների փաստացի սառեցված բնույթը և դրանով պայմանավորված քաղաքական նպատակահար-մարությունից ելնելով՝ ներկա փուլում ՀԱՊԿ անդամ երկրների միջև կազմակերպության շրջանակներում բոլոր ուղղություններով, այդ թվում՝ պաշտպանության ոլորտում, փոխգործակցության իրականացման բացակայությունը և անհնարինությունը, հայ-ղազախական երկկողմ համագործակցության շրջանակներում Համաձայնագրի վավերացումը և հետագա կիրարկումը կնպաստի տեղեկատվության պաշտպանվածության բարձրացմանը, թույլ կտա նվազեցնել անվտանգային ռիսկերը, ապահովել գաղտնիության ռեժիմների փոխադարձ ճանաչում և վերացնել չարտոնված օգտագործման կամ տարածման հավանականությունը՝ դրանով իսկ խորացնելով պաշտպանության ոլորտում Հայաստանի Հանրապե-տության և Ղազախստանի Հանրապետության համագործակցության վստահելիությունը և արդյունավետությունը։ 
	Ընդունվել է

	12. ՀՀ բարձր տեխնոլոգիական արդյունաբերության նախարարություն
	08․05․2026թ.

	
	N 01/17.2/3327-2026

	«Հայաստանի Հանրապետության կառավարության և Ղազախստանի Հանրապետության կառավարության միջև գաղտնի տեղեկատվության փոխանակման, ինչպես նաև դրա փոխադարձ պահպանության և պաշտպանության մասին» 2025թ. նոյեմբերի 21-ին ստորագրված համաձայնագրի (այսուհետ՝ Համաձայնագիր) վավերացման անհրաժեշտության վերաբերյալ ՀՀ բարձր տեխնոլոգիական արդյունաբերության նախարարության իրավասության սահմաններում հայտնում եմ հետևյալը.

 Հաշվի առնելով ռազմարդյունաբերության ոլորտում ընկերությունների հետ համագործակցելու ղազախական կողմի ցուցաբերած հետաքրքրությունը և զարգացող միջազգային համագործակցությունը՝ Համաձայնագրի վավերացումը կարող է նպաստել ռազմարդյունաբերության ոլորտում երկկողմ համագործակցության հետագա զարգացմանը:
	Ընդունվել է

	13. ՀՀ արտաքին գործերի նախարարություն
	10․06․2026թ.

	
	N 1111/30031-26

	Հայաստանի Հանրապետության արտաքին գործերի նախարարությունը 2026թ. հունվարի 9-ի 1111/654-26 թվակիր գրությամբ ներկայացրել է Հայաստանի Հանրապետության կառավարության և Ղազախստանի Հանրապետության կառավարության միջև գաղտնի տեղեկությունների փոխանցման, օգտագործման, պահպանության և պաշտպանության մասին 2025թ. նոյեմբերի 21-ին ստորագրված համաձայնագրի (այսուհետ՝ Համաձայնագիր) հաստատման կամ վավերացման արտաքին քաղաքական նպատակահարմարության մասին եզրակացություն, ինչպես նաև 2026թ. ապրիլի 14-ի 1111/19366-26 թվակիր գրությամբ վերահաստատել է Համաձայնագրի վավերացման գործընթացը շարունակելու նպատակահարմարությունը: 

Հայաստանի Հանրապետության արտաքին գործերի նախարարությունը հավելյալ նկատառումներ չունի Համաձայնագրի վավերացման անհրաժեշտության և արտաքին քաղաքական նպատակահարմարության վերաբերյալ:   
	Ընդունվել է


